ԱՄՓՈՓԱԹԵՐԹ
  
«ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ ՏԵԽՆԻԿԱԿԱՆ ՎԻՃԱԿԻ ՀԵՏԱԶՆՆՈՒԹՅԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ  ԵՎ ԱՌԱՋԱՐԿՈՒԹՅՈՒՆՆԵՐԻ

	ՀՀ արդարադատության նախարարություն

	20.12.2024թ.

	
	N//51904-2024

	«Շենքերի և շինությունների տեխնիկական վիճակի հետազննության կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի 2-րդ կետով նախատեսվում է ուժը կորցրած ճանաչել՝ Հայաստանի Հանրապետության կառավարության 2015 թվականի մարտի 19-ի «Շենքերի և շինությունների տեխնիկական վիճակի հետազննության և անձնագրավորման կարգը հաստատելու մասին» N 274-Ն որոշումը, սակայն Նախագծի նախաբանում վկայակոչվում են «Նորմատիվ իրավական ակտերի մասին» օրենքի 33-րդ և 34-րդ հոդվածները, որոնցով կարգավորվում են նորմատիվ իրավական ակտում փոփոխություններ և լրացումներ կատարելը։ 
	Քանի որ նախատեսվում է նորմատիվ իրավական ակտն ուժը կորցրած ճանաչել՝ հայտնում ենք, որ Նախագծի նախաբանում «Նորմատիվ իրավական ակտերի մասին» օրենքի 33-րդ և 34-րդ հոդվածների փոխարեն, անհրաժեշտ է հղում կատարել նույն օրենքի 37-րդ հոդվածի 1-ին մասին։ 	
	Միևնույն ժամանակ, առաջնորդվելով «Նորմատիվ իրավական ակտերի մասին» օրենքի 12-րդ հոդվածի 1-ին մասով նախատեսված կարգավորմամբ՝ հայտնում  ենք, որ Նախագծի վերնագիրն անհրաժեշտ է համապատասխանացնել բովանդակությանը՝ վերնագրում նշելով Հայաստանի Հանրապետության կառավարության 2015 թվականի մարտի 19-ի «Շենքերի ու շինությությունների տեխնիկական վիճակի հետազննության և անձնագրավորման կարգը հաստատելու մասին» N 274-Ն որոշումն ուժը կորցրած ճանաչելու մասին:
	Ընդունվել է
Կատարվել է համապատասխան փոփոխություն, լրացում

	[bookmark: _GoBack]2. Հարկ ենք համարում նշել նաև, որ Հայաստանի Հանրապետության կառավարության 2015 թվականի մարտի 19-ի «Շենքերի և շինությունների տեխնիկական վիճակի հետազննության և անձնագրավորման կարգը հաստատելու մասին» N 274-Ն որոշումը նախատեսվում է ուժը կորցրած ճանաչել նաև 2024 թվականի նոյեմբերի 28-ին՝ 01/14.2/18793-2024 գրությամբ Հայաստանի Հանրապետության արդարադատության նախարարություն ներկայացված՝ «Շենքերի և շինությունների անձնագրավորման կարգը հաստատելու մասին» Հայաստանի Հանրապետության կառավարության որոշման նախագծի 2-րդ կետով, ինչը հիմք ընդունելով հայտնում ենք, որ կարգավորումներն անհրաժեշտ է վերանայել և համապատասխան որոշումն ուժը կորցրած ճանաչել որոշումներից միայն մեկով:
	Ընդունվել է




